
Izvod iz biltena dnevnih događaja za protekli
vikend

Za protekli vikend ( u vremenskom periodu od 05.11-
08.11.2021.godine) iz oblasti sprečavanja i otkrivanja
kriminaliteta , na području Hercegovačko-neretvanskog kantona ,
registrovano je 12 prijava i to na području Mostara 8, na području
Jablanice 2, na području Čapljine 1 i na području Neuma 1.

Iz oblasti javnog reda i mira   registrovano je 6 slučajeva i to na
području Mostara 4 i na području Jablanice 2.

Iz oblasti bezbjednosti saobraćaja   registrovane su 22
saobraćajne nezgode i to na području Mostara 11, na području
Konjica 3, na području Stoca 2, na području Jablanice 2, na
području Čitluka 3 i na području Čapljine 1 u kojima je jedno lice
smrtno stradalo   , jedno lice je zadobilo teške tjelesne povrede,
dva lica lakše tjelesne povrede dok je jedno lice zadobilo povrede
neutvrđenog stepena .

Od evidentiranih događa izdvajamo:

06.11.2021.godine oko 20,20 sati patrola policije PU Konjic je ,
radeći po akciji “Borba protiv droga“, u mjestu Drecelj izvršila
kontrolu parkiranog vozila „Seat“ gdje je na mjestu vozača
zatečeno lice Ć.A.(1994) iz Konjica a na mjestu suvozača M.S.
(1995) iz Konjica. Tom prilikom isti su patroli policije
dobrovoljno predali osam smotuljaka bijele praškaste tvari   za
koju su isti izjavili da se radi o opojnoj drogi Speed. Isti su lišeni
slobode i o svemu je upoznat Odjel krim. policije.
07.11.2021.godine u 06,05 sati u PU Mostar obratio se Č.A.
(1969) i prijavio da je od strane dva NN lica napadnut u Ul.
M.Tita   , naselje Dolina sunca i da je pucao iz pištolja i tom
prilikom ranio jednog od napadača u nogu. Odmah su na lice
mjesta izašli pripadnici policije te je utvrđeno da je na
navedenom lokalitetu došlo do svađe u vezi saobraćajne
kulture   između prijavitelja s jedne strane i LJ.D.(1988) i LJ.K.
(1997) sa druge strane. Tom prilikom u nogu je ranjen LJ.D.
kome je u bolnici dr. „Safet Mujić“ pružena pomoć nakon čega je
prebačen na CUM Mostar gdje se dežurna doktorica izjasnila da
se radi o teškim tjelesnim povredama. Lice Č.A. je lišen slobode,
upoznat tužilac i Odjel krim. policije.
07.11.2021.godine u 09,20 sati u mjestu Jaklića strana , opština
Prozor , na lokalnom putu Jaklići-Draševo došlo je do
saobraćajne nezgode u kojoj je DŽ.A.(1985) iz Prozora
upravljajući vozilom „VW Golf II“ izgubio kontrolu   , sletio u
provaliju i smrtno stradao. Na licu mjesta izvršen je uviđaj i
upoznat tužilac.  

